
   Манса кайнă иккен туйăмсем — вăранма,

Куçăмсем йăл кулма манса кайнă иккен.

Сывпуллашнă пек шăп сулкала та ална,

Сулхăнрах çеç кулса кăтартайăп-и, тен.



Чи ахаль сăмахсем шутласа кăларам

Чи ахаль кăмăлпа сан çинчен калаçма.

Санпа ман хушăра — кун çутисĕр урам,

Санпа ман хушăра — чĕнтĕрсемсĕр каçма.



Кĕрсерен саралсах сарăлать вĕрене,

Шухă çил шуйхатать çулçăсен шăплăхне.

Эп паян çĕрĕпе куççульпех хĕрхенем

Тĕттĕмри çутăсен тăлăхкăмăллăхне.

  